
   Тавах сана, вĕрентекенĕм

   Альбина Юрату | Юрă

   «Вĕренни — чул çинче, —

Тетĕн эс ыр сунса,

— Кĕнеке — пĕр тĕнче!

Пĕлӳ пух вуласа.



Çынпа пул эс çын пек,

Ваттине эс итле.

Тӳр сăмах — эмел пек,

Сăмахпа çеç сипле».



Кунсерен эс пиллен:

«Туссемпе пул пуян!»

Кăмăла шав çĕклен,

Ăс паран, юратан.



Чыспа ăс хисепре —

Ăсчаха эп тимлем.

Ят юлать ĕмĕре,

Тăрăшса вĕренем.



Хушса юрламалли:

Вĕрентекен, вĕрентекен,

Сан умăнта пуçа таятăп.

«Кун-çул тĕшши — ăсра», — текен

Ыр сăмахна асрах тытатăп.

  